
ԱՈՒԴԻՏԻ ԵՎ ՈՐԱԿԻ ՎԵՐԱՀՍԿՈՂՈՒԹՅԱՆ ՄԻՋԱԶԳԱՅԻՆ ՍՏԱՆԴԱՐՏՆԵՐԸ ՀՐԱՊԱՐԱԿԵԼՈՒ ՄԱՍԻՆ 
Հիմք ընդունելով <<Աուդիտորական գործունեության մասին>> Հայաստանի Հանրապետության օրենքի 11-րդ հոդվածը` Հայաստանի Հանրապետության կառավարությունը որոշում է.
1. Հրապարակել աուդիտի և որակի վերահսկողության միջազգային ստանդարտները հայերենով` համաձայն հավելվածի:

2. Ուժը կորցրած ճանաչել Հայաստանի Հանրապետութան կառավարության 2005 թվականի ապրիլի 21-ի <<Աուդիտի ստանդարտները հաստատելու մասին>> N 509-Ն որոշումը, բացառությամբ որոշմամբ հաստատված աուդիտի միջազգային ստանդարտներին համապատասխանող ԱՍ 910-ի, ԱՍ 920-ի և ԱՍ 930-ի: 
3.  Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ

                 


 Տ. ՍԱՐԳՍՅԱՆ
ՏԵՂԵԿԱՆՔ – ՀԻՄՆԱՎՈՐՈւՄ
<<ԱՈՒԴԻՏԻ ԵՎ ՈՐԱԿԻ ՎԵՐԱՀՍԿՈՂՈՒԹՅԱՆ ՄԻՋԱԶԳԱՅԻՆ ՍՏԱՆԴԱՐՏՆԵՐԸ ՀՐԱՊԱՐԱԿԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	
	Իրավական ակտի հիմնավորումը

	1.
	Անհրաժեշտությունը

	
	     Սույն որոշման նախագիծը մշակվել է ի կատարումն ՀՀ կառավարության 2011 թվականի հունվարի 13-ի <<Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին>> N 111-Ն որոշման N 1 հավելվածով սահմանված ՀՀ կառավարության 2011 թվականի գործունեության ծրագրի կատարումն ապահովող միջոցառումների ցանկի 23-րդ կետի պահանջի և բխում է ՀՀ կառավարության 2008 թվականի հուլիսի 24-ի <<ՀՀ կառավարության 2008-2012թթ. գործունեության միջոցառումների ցանկը հաստատելու մասին>> թիվ 878-Ն որոշմամբ հաստատված միջոցառումների ծրագրի <<4.3.2 Գործարար և ներդրումային միջավայր>> բաժնի 5-րդ կետի 5.1-րդ ենթակետով սահմանված` աուդիտի միջազգային ստանդարտների ընդունման և այդ ոլորտը կարգավորող օրենսդրությունը միջազգային ստանդարտներին համապատասխանեցնելու պահանջից:

	2.
	Ընթացիկ իրավիճակը և խնդիրները

	
	     2001 թվականին ՀՀ ֆինանսների և էկոնոմիկայի նախարարությունը, հիմք ընդունելով Հաշվապահների միջազգային դաշնության կողմից հրապարակված աուդիտի միջազգային ստանդարտները ընդունեց Հայաստանի Հանրապետության աուդիտի ստանդարտները: Ընդունված ստանդարտները նույնությամբ համապատասխանում էին 2000 թվականի հունվարի 1-ի դրությամբ գոյություն ունեցող աուդիտի միջազգային ստանդարտների բովանդակությանը, քանակին, անվանմանը և համարակալմանը: 

Հետագայում, <<Իրավական ակտերի մասին>> ՀՀ օրենքի պահանջներին համապատասխանեցնելու, ինչպես նաև միջազգային ստանդարտներում կատարված որոշակի փոփոխությունները հաշվի առնելու նպատակով աուդիտի ստանդարտները լրամշակվեցին և ընդունվեցին ՀՀ կառավարության 2005 թվականի ապրիլի 21-ի <<Աուդիտի ստանդարտները հաստատելու մասին>> N 509-Ն որոշմամբ: Ընդ որում միջազգային ստանդարտների հիման վրա ստանդարտները լրացվեցին ևս մեկով:

Աուդիտի միջազգային ստանդարտները այդ ժամանակից ի վեր ենթարկվել են մի շարք փոփոխությունների և ներկայումս Հայաստանի Հանրապետությունում գործող աուդիտի ստանդարտները զգալիորեն տարբերվում են գործող աուդիտի միջազգային ստանդարտներից: 

Ելնելով վերոնշյալից և հաշվի առնելով ՀՀ կառավարության 2011 թվականի հունվարի 13-ի <<Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին>> N 111-Ն որոշմամբ հաստատված N 1 հավելվածով սահմանված ՀՀ կառավարության 2011 թվականի գործունեության ծրագրի կատարումն ապահովող միջոցառումների ցանկի 23-րդ կետի պահանջը` անհրաժեշտություն է առաջացել ընդունելու <<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշումը:

	3.
	Տվյալ բնագավառում իրականացվող քաղաքականությունը

	
	     Գործարար միջավայրի բարելավում, Հայաստանի Հանրապետության կառավարության որդեգրած քաղաքականության համաձայն աուդիտի միասնական` միջազգայնորեն ընդունելի օրենսդրական դաշտի ստեղծում և կատարելագործում: 

	4.
	Կարգավորման նպատակը և բնույթը

	
	    Աուդիտի միջազգային ստանդարտների ընդունում և ոլորտը կարգավորող օրենսդրության համապատասխանեցում միջազգային չափանիշներին: 

	5.
	Նախագծի մշակման գործընթացում ներգրավված ինստիտուտները և անձինք

	
	     Հայաստանի Հանրապետության ֆինանսների նախարարության աշխատա-կազմի հաշվապահության և աուդիտի մեթոդաբանության վարչություն:

	6.
	Ակնկալվող արդյունքը

	
	     Աուդիտի միջազգային ստանդարտների ընդունումը հիմք կհանդիսանա հայաստանյան և օտարերկրյա կազմակերպությունների համար արտաքին աուդիտի միասնական` միջազգայնորեն ընդունելի օրենսդրական դաշտի ստեղծման և կատարելագործման համար: Այն կնպաստի գործարար միջավայրի բարելավմանն ու հետագա զարգացմանը: 

	7.
	Այլ տեղեկություններ (եթե այդպիսիք առկա են)

<<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշման ընդունման կապակցությամբ Հայաս​տանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

<<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշման ընդունման կապակցությամբ Հայաս​տանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում տեղի չի ունենա:

<<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին
<<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

Ց Ա Ն Կ
Այն իրավական ակտերի, որոնց հիման վրա կամ որոնցից օգտվելով մշակվել է <<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշման նախագիծը
1. <<Աուդիտորական գործունեության մասին>> Հայաստանի Հանրապետության օրենք,

2. Հայաստանի Հանրապետության կառավարության 2005 թվականի ապրիլի 21-ի <<Աուդիտի ստանդարտները հաստատելու մասին>> N 509-Ն որոշում,

3. ՀՀ կառավարության 2010 թվականի մարտի 11-ի <<Ֆինանսական հաշ​վետ​վությունների միջազգային ստանդարտները և միջազգային ստան​դարտների ուղեցույցները հրապարակելու մասին>> N 235-Ն որոշում:

         Ց Ա Ն Կ
<<Աուդիտի և որակի վերահսկողության միջազգային ստանդարտները հրապարակելու մասին>> Հայաստանի Հանրապետության կառավարության որոշման նախագծի հեղինակների (մշակողների)

	1. Ռազմիկ Մելիքյան
	-


	ՀՀ ֆինանսների նախարարության աշխատակազմի հաշ​վա​պա​հության և աուդիտի մեթոդաբանության  վարչության պետ

	2. Նաիրա Խուդինյան 
	-
	ՀՀ ֆինանսների նախարարության աշխատակազմի հաշ​վա​պա​հության և աուդիտի մեթոդաբանության  վարչության աու​դի​տի մեթոդաբանության և կարգա-վորման բաժնի պետ-վարչության պետի տեղակալ

	3. Մարիամ Համամճյան
	
	ՀՀ ֆինանսների նախարարության աշխատակազմի հաշ​վա​պա​հության և աուդիտի մեթոդաբանության  վարչության աու​դի​տի մեթոդաբանության և կարգա-վորման բաժնի գլխավոր մասնագետ

	4. Մարինե Սարգսյան
	
	ՀՀ ֆինանսների նախարարության աշխատակազմի հաշ​վա​պա​հության և աուդիտի մեթոդաբանության  վարչության աու​դի​տի մեթոդաբանության և կարգա-վորման բաժնի առաջատար մասնագետ


ԱՄՓՈՓԱԹԵՐԹ
«Աուդիտի և որակի վերահսկողության միջազգային ստանդարտները հրապարակելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կատարված առաջարկությունների մասին
	Հ/Հ
	Առաջարկության հեղինակը
	Առաջարկության բովանդակությունը
	Եզրակացություն

	1
	
	2
	3

	
	ՀՀ արդարադատության նախարարություն
	1. Նախագծի վերնագիրն ու առաջին կետն անհրաժեշտ է համապատաս​խանեցնել ՀՀ կառա​վարության 2011 թվականի դեկտեմբերի 26-ի թիվ 111-Ն որոշմամբ հաստատված հավելվածի 23-րդ կետի պահանջին:
	Չի ընդունվել, քանի որ ՀՀ կառավարության 2011 թվականի կառավա​րության միջոցառում​ների ծրագրում ներառելիս նախագիծը նշվել է ընդհանուր` <<Աուդիտի միջազգային ստան​դարտ​ները հրապարակելու մասին>> վերնագրով, սակայն հետագայում, հաշվի առնելով այն հանգա​մանքը, որ որակի վերահսկողության միջազգային ստանդարտը համարվում է աուդիտի միջազգային ստանդարտ​ների ամբողջական և անբաժանելի մաս, ինչը ամրագրված է նաև երկկողմ կնքված համաձայնագրով, ավելացվել է նաև որակի վերահսկողության ստանդարտը, բացի այդ <<Իրավական ակտերի մասին>> ՀՀ օրենքի համաձայն` իրավական ակտի վերնա​գիրը պետք է համապատասխանի իրավա​կան ակտի բովանդակությանը և հակիրճ տեղե​կատ​​վություն պարունակի դրա կարգա​վորման առարկայի մասին:



	1. 
	
	2. Նորմատիվ իրավական ակտում բացատրութ​յուններ կամ ծանոթա​գրու​​թ​յուններ չեն տրվում: Բացատրու​թյունների կամ ծանոթագրությունների տեքստը տրվում է առան​ձին կետերի, ենթա​կետերի կամ պարբերություն​ների տեսքով` համաձայն «Իրավա​կան ակտերի մասին» ՀՀ օրենքի 45-րդ հոդվածի 12-րդ մասի պահանջի
	Չի ընդունվել, քանի որ ինչպես նշվել էր նաև ՀՀ արդարադատության նախարարությանը ուղղված կից գրության մեջ, պետք է հաշվի առնել նախագծի (հավելվածի) այն առանձնահատ​կությունը, որ այն ըստ էության թարգմանություն է և, ինչպես ՀՀ կառավարության 2010 թվականի մարտի 11-ի <<Ֆինանսական հաշվետվություն​ների միջազգային ստանդարտ​ները և միջազգային ստանդարտների ուղեցույցները հրապարակելու մասին>> N 235-Ն և ՀՀ կառավարության 2010 թվականի սեպտեմբերի 16-ի <<Փոքր և միջին կազմակերպությունների ֆինանսական հաշվետվություների միջազգային ստանդարտը հրապարակելու մասին>> N 1209-Ն որոշումների նախագծերը, այնպես էլ ներկայացվող նախագիծը ոչ ամբողջությամբ կարող է համապատասխանել ՀՀ օրենսդրական տեխնիկայի կանոններին, քանի որ ստանդարտ​ների սեփականա​տեր հանդիսացող Հաշվապահ​ների միջազգային դաշնության կողմից հաստատված քաղաքականության համաձայն` թարգմանության ընթացակարգը պահանջում է որոշակի սահմա​նա​փա​կում​ներ, որոնք համաձայնեցված են համապատասխան համաձայնագրով: 



	2. 
	
	3. Հավելվածի կետերի ենթակետերի ու պար​բերությունների համարա​կալումն անհրաժեշտ է համապատաս​խանեցնել «Իրավական ակտերի մասին» ՀՀ օրենքի 41-րդ հոդվածի պահանջներին
	Չի ընդունվել: Ինչպես նշվել է ՀՀ արդարադատության նախարարության 2-րդ առաջարկության առնչությամբ բերված հիմնավորման մեջ` նախագծի հավելվածը ըստ էության աուդիտի և որակի վերահսկողության միջազգային ստանդարտ​ների թարգմանությունն է և այն պետք  համապատա​խանի միջազգային ստանդարտի համարակալմանը, կառուց​ված​քին, այն առումով, որպեսզի ստանդարտ​ների սեփա​կա​նատիրոջ, մասնավորապես Հայաստա​նից դուրս գտնվող օգտագործողների մոտ կասկածների հիմքեր չստեղծվեն թարգմանության հավաստիության հարցում: Հետևաբար ներկայացվող նախագիծը ոչ ամբողջությամբ կարող է համապատասխանել ՀՀ օրենսդրական տեխնիկայի կանոններին, քանի որ ստանդարտ​ների սեփակա​նատեր հանդիսացող Հաշվապահ​ների միջազ​գային դաշնության կողմից հաստատված քաղաքակա​նության համաձայն` թարգմանության ընթացակարգը պահանջում է որոշակի սահմա​նա​փա​կում​ներ, որոնք համաձայնեցված են համապատասխան համաձայնա​գրով: Բացի այդ, ստանդարտներում կիրառելի <<Պարագրաֆ>> տերմինը օրենսդրական տեխնի​կայի տեսանկյունից հնարավոր չէ նույնացնել ոչ ենթակետերին, ոչ պարբերություններին:



	3. 
	
	4. Հավելվածի հապավումներն անհրա​​ժեշտ է բացել` համաձայն «Իրավական ակտերի մասին» ՀՀ օրենքի 36-րդ հոդվածի պահանջի:
	Չի ընդունվել: <<Իրավական ակտերի մասին>> ՀՀ օրենքի 36-րդ հոդվածի համաձայն` իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, պետք է գրվեն հայերեն տառադար​ձությամբ: Նշված դրույթը պահպանված է, օտարերկրյա կառույցների անվանումները, <<աուդիտի միջազգային ստանդարտներ>> և այլ տերմինները անընդհատ չկրկնելու համար հավելվածում կիրառվել են դրանց հայերեն հապավումները, ինչը կրկին համահունչ է անգլերեն նյութի հետ:

	
	
	5. Հավելվածի 12-րդ կետում.

    1) «է» ենթակետում «ընկերության» հասկացության սահմանումը չի բխում ՀՀ քաղաքացիական օրենսգրքի 50-րդ հոդվածի պահանջից, որի համաձայն ընկերությունն իրավաբա​նա​կան անձի կարգավիճակ ունենցող կազմակերպու​թյուն է: Այդ առումով «անհատ մասնագետը» չի կարող ընկերություն համարվել.


	Ընդունվել է: Խմբագրվել է:

	
	
	2) «խ» ենթակետում «ընկերության ղեկավար» հասկացության սահմա​նումը չի բխում ՀՀ քաղաքացիական օրենսգրքի 115-րդ հոդվածի 3-րդ մասի պահանջից` համաձայն որի. «Գործադիր մարմինը ղեկավարում է ընկերության ընթացիկ գործու​նեությունը և հաշվետու է տնօրենների խորհրդին (դիտորդ խորհրդին) ու բաժնետերերի ընդհանուր ժողովին:»: 


	Ընդունվել է: Խմբագրվել է:

	
	
	3) «ծ» և «ղ» ենթակետերն անհրաժեշտ է միացնել և հստակեցնել «աշխատա​կազմ» հասկացության սահ​​մա​նումը, քանի որ երկու ենթակետերում էլ տրվում են նույն հասկացության տարբեր սահմանում​ներ:
	Ընդունվել է: <<ղ>> ենթակետում խմբագրվել է <<աշխատակիցներ>>:

	4. 5
	
	6. Հավելվածի Ա64-րդ կետում «ձեռնար​կությունների» և «ձեռնարկու​թյուն» բառերն ան​հրա​​​​ժեշտ է համապատաս​խանաբար փոխարինել «կազմակեր​պությունների» և «կազմա​կեր​պութ​յուն» բառերով` համաձայն ՀՀ քաղաքա​ցիական օրենսգրքի պահան​ջի: Նույն դիտողությունը վերաբերում է ամբողջ տեքստին:
	Ընդունվել է: Խմբագրվել է:








